
Lei 5/2023, do 4 de agosto, do Pantedn de Galegas e Galegos Ilustres

Ultima versidn

Exposicién de motivos

Todos os pobos conservan a sua identidade e fan visible a sta continuidade histérica a través
de simbolos. Entre eles, os pantedns, como depositarios e custodios da memoria colectiva.
Xunto con esta funcién primordial, os pantedns cumpren outras duas misiéons de grande
importancia: por un lado, son un instrumento de recofiecemento e gratitude colectiva cara as
persoas que neles son honradas por teren destacado polos seus méritos; e, por outro, a
memoria das slas obras e feitos serve de estimulo &s xeracidns presentes para que traten de
emular e superar os logros dos seus mais destacados devanceiros.

En Galicia, estas ideas deron lugar, a finais do século XIX, con importante apoio institucional e
un grande eco popular, 4 creacion do Pantedn de Galegos Ilustres. No ano 1891, por iniciativa
da Sociedade Econdmica de Amigos do Pais de Santiago, o Concello de Santiago de
Compostela, a Asociacién Rexionalista Galega e un grupo de estudantes da Facultade de
Dereito da Universidade, tomouse o acordo, co consentimento de Manuel Murguia e da familia
de Rosalia de Castro, de trasladar os restos mortais da ilustre escritora desde o cemiterio de
Adina, en Iria Flavia, ata a igrexa conventual de San Domingos de Bonaval, en Santiago de
Compostela. Asi, o 25 de maio de 1891, con este traslado, e co apoio entusiasta das
colectividades galegas en América, comezou a sua andaina histdrica o lugar simbélico que, por
influencia da prensa galega da época, foi denominado Pantedn de Galegos Ilustres.

Posteriormente, co animo de consolidar o proxecto, no ano 1906 foi soterrado na mesma
igrexa o lider rexionalista Alfredo Braias, finado en 1900. En 1932, por iniciativa dun «feixe de
galeguistas de Sant-Yago», comezou a celebrarse o dia 24 de xullo «unha misa pol-as almas de
Rosalia e de Brafas, na Eirexa onde as suas cinzas agardan a resurreccion final», concibida
como un acto de «xuntanza da relixiosidade e do patriotismo galego», segundo a crénica do
acto publicada no nimero 104 da revista N&s. O golpe de Estado de 1936 e a Guerra Civil
interromperon a celebraciéon desta misa, ata que o Padroado da Fundacion Rosalia de Castro,
fundado en 1947, e que tifia entre os seus fins estatutarios o de «coidar do mausoleo de
Rosalia na igrexa de San Domingos de Compostela», asumiu en 1949 a organizacién dunha misa
«votiva» cada 25 de xullo, nun acto ao que despois seguiu unha ofrenda floral perante o
monumento dedicado & poeta na Alameda compostela ou no propio Pantedn. E coOmpre
sublifiar que a devandita celebracién non correspondia nin coa data do nacemento nin coa do
seu pasamento, sendn coa que as Irmandades da Fala fixaran como Dia Nacional de Galicia, o
25 de xullo.

Quedou asi patente que, alén da sua dimension relixiosa, este acto tifia un indubidable caracter
de reivindicacién da identidade galega, vencellada a figura de Rosalia de Castro. Deste xeito,

San Domingos de Bonaval converteuse nun punto de encontro en que moitas persoas se
xuntaban para daren, dentro dunha celebracién relixiosa, testemufio de galeguismo, nunha
practica que tifla moito de resistencia e de loita por manter o facho da identidade galega
durante a Ditadura.

Os sucesivos enterramentos consolidaron San Domingos de Bonaval como un verdadeiro
Pantedén de Galegos Ilustres: o escultor Francisco Asorei, finado en 1961 e soterrado ese
mesmo ano; o poeta Ramoén Cabanillas, finado en 1959 e soterrado en 1967; e o cartdgrafo e
matematico Domingo Fontan, finado en 1866 e soterrado en 1968. Unha consolidacién como
simbolo da identidade galega que foi posible grazas aos esforzos conxuntos e & xenerosidade
de varias instituciéns, tanto publicas como privadas, que coidaron o recinto e os sartegos das
persoas ali honradas: a Igrexa e o Concello de Santiago, a Fundaciéon Rosalia de Castro, o
Museo do Pobo Galego, a Fundacion Alfredo Brafias e a Fundacién Castelao.

A pesar de que o primeiro presidente da Xunta elixido democraticamente, o presidente
Fernandez Albor, tomou posesidn neste simbélico lugar, o Pantedn non se desenvolveu nestas
décadas de autogoberno, nin recibiu o recofiecemento do que, por xustiza, era merecente.
Desde 1968 tan s6 foi soterrado no Pantedn de Galegos Ilustres un dos mais senlleiros fillos de
Galicia, Alfonso Rodriguez Castelao, finado en Bos Aires en 1950 e trasladado desde o
cemiterio da Chacarita ao Pantedn en 1984, por acordo do Parlamento de Galicia.

Diante desta situacion, e co obxectivo de recofiecer o Panteén como un simbolo da identidade
de Galicia e un lugar de referencia no devir da conciencia das novas xeraciéns, o Consello da
Cultura Galega, de acordo cos padroados das fundaciéns que honran a memoria das ilustres
persoas soterradas en San Domingos de Bonaval, elaborou e fixo chegar ao Parlamento,
agromando do tallo do centenario do traslado dos restos mortais de Rosalia, unha proposta
para a regulacidon do Pantedn. Desde entdn, avanzouse para conseguir un amplo acordo social e
politico dirixido a institucionalizar o Pantedn de Galegos Ilustres, un acordo que abranguese
tanto as forzas politicas con representacion parlamentaria como os propietarios dos espazos
onde asenta o Pantedn, isto &, a Igrexa e o Concello; as institucidns publicas e privadas que
promoven a cultura de Galicia (Consello da Cultura, Real Academia Galega ou Museo do Pobo
Galego, entre outras); e os padroados das mencionadas fundacions. Tratase dun acordo que
ten como obxectivo que o Pantedn desempefie un papel vivo e activo como lugar de encontro,
aprendizaxe e alento do sentir da comunidade dos galegos e galegas de dentro e de féra do
pais.

Por estes motivos, o Parlamento de Galicia recofiece a través desta lei o Pantedn de Galegas e
Galegos Ilustres como un elemento singular da nosa identidade, e procede a sentar os
principios que regularan a sua xestion, o seu uso e a sua conservacion.

A configuracién do Pantedn de Galegas e Galegos Ilustres como un simbolo da identidade de
Galicia (artigo 1), encargado de honrar persoas e feitos que representan a continuidade da nosa
singular personalidade como pobo (artigo 2), fai necesaria a participacién das institucidns,
tanto publicas como privadas, mais representativas do conxunto do pais e da sua cultura. A
forma escollida para institucionalizar o Pantedn é a de fundacion publica autonémica porque é
a mais acaida para facilitar a cooperacién entre todas as instituciéns publicas e privadas
chamadas a cumprir cos obxectivos perseguidos; ao tempo que garante, polo seu caracter

publico e a vinculacién ao Parlamento, a sua continuidade no tempo, a sua sustentabilidade
econdmica e o seu caracter de simbolo compartido, & marxe de ningunha outra condicién que a
comun pertenza ao pobo galego (artigo 3).

Para preservar o caracter institucional do Pantedn, a lei predetermina no seu artigo 4 a
composicion do Padroado da Fundacion, composta por oito membros que representan aos
poderes lexislativo e executivo da Comunidade Auténoma e aos titulares demaniais e
patrimoniais dos espazos que conformaran o Pantedn de Galegas e Galegos Ilustres, todos
eles presididos pola persoa titular da Presidencia do Parlamento de Galicia, institucién
representativa do conxunto do pobo galego.

Para garantir que se mantefian no tempo os consensos que inspiran e levan & aprobacién desta
lei, no seu artigo 6 establécense maiorias cualificadas no Padroado para a aprobacion das
normas esenciais de funcionamento en relaciéon cos usos do Pantedn de Galegas e Galegos
Ilustres, que en todo caso deberdn ser respectuosos coa natureza e o significado do lugar; e en
relacion coas honras, protocolos e cerimoniais que se realicen no futuro.

Para facilitar a participacién na Fundacién e nas suas actividades de cantas instituciéns e
persoas que, pola sua vinculacién histérica ou presente ou pola sua capacidade de
asesoramento, poidan contribuir a dar cumprimento aos obxectivos e fins do Pantedn, o artigo
7 crea unha ampla comision asesora, aberta a novas incorporacions temporais ou definitivas.

En definitiva, con esta lei recofiécese o Pantedén de Galegas e Galegos Ilustres como un
elemento singular da identidade de Galicia, de maneira que, tal e como evocara Alfonso
Castelao na sua Alba de Groria, pronunciada en Bos Aires o 25 de xullo de 1948, o Panteén,
honrando «as nobres dinidades e os fortes caraiteres que deu Galiza no decorrer da sua
Hestoria», sirva para que «co seu simbolismo nos deixe ver o pasado para proveito do futuro».

Por todo o exposto o Parlamento de Galicia aprobou e eu, de conformidade co artigo 13.2 do
Estatuto de autonomia de Galicia e co artigo 24 da Lei 1/1983, do 22 de febreiro, de normas
reguladoras da Xunta e da sua Presidencia, promulgo en nome do rei a Lei do Pantedn de
Galegas e Galegos Ilustres.

Artigo 1. O Pantedn de Galegas e Galegos Ilustres

O Panteodn de Galegas e Galegos Ilustres, simbolo da identidade do pobo galego e da sua
continuidade histdrica, é o espazo fisico destinado a honrar e perpetuar a memoria das
persoas que tefian contribuido significativamente a afirmacién da identidade de Galicia, ao
cofiecemento desa identidade e & sta defensa, asi como ao desenvolvemento do progreso do
pobo galego en particular e da humanidade en xeral.

Artigo 2. Obxecto e fins

No Pantedn de Galegas e Galegos Ilustres, dandolle continuidade ao Pantedn de Galegos
Ilustres sito na Igrexa de San Domingos de Bonaval en Santiago de Compostela, honraranse
as galegas e os galegos que se tefian distinguido durante a sua vida polos servizos prestados
a Galicia, particularmente:

- Na defensa dos valores compartidos polo pobo galego, como o respecto 4 dignidade das
persoas e aos seus dereitos, a liberdade ou a solidariedade.

- Na reivindicacion da cultura, da lingua galega e da personalidade histérica de Galicia.

— Na contribucién ao cofiecemento cientifico e ao desenvolvemento das ciencias humanas,
sociais, naturais, da saude ou tecnoldxicas.

— Na creacion artistica e literaria galega.
Artigo 3. Fundacién Panteon de Galegas e Galegos Ilustres

1. Coa finalidade de interese xeral da conservacion, xestién e promocion do Pantedn de
Galegas e Galegos Ilustres, asi como a dos valores que representa, o Parlamento de Galicia
promovera a constitucion dunha fundacién publica coa denominacién de Fundacién Pantedn
de Galegas e Galegos Ilustres, que actuara baixo o seu control, dependencia ou tutela. A
esta fundacidn seranlle aplicables as leis autondmicas que regulan as fundaciéns de interese
galego e as fundaciéns do sector publico autonédmico, coas especialidades establecidas
nesta lei.

2. A Fundacién Pantedn de Galegas e Galegos Ilustres tera personalidade xuridica propia,
contard co seu propio patrimonio e tesouraria e gozard de autonomia de xestién nos termos
previstos na lexislacion indicada neste artigo.

3. O Parlamento de Galicia, a través da Mesa conxuntamente coa Xunta de Portavoces,
exercera as funciéns que a normativa que regula as fundaciéns do sector publico
autondmico atrible ao Consello da Xunta. Para exercer estas funcidns e as demais que lle
correspondan, contard co asesoramento e a colaboracién dos servizos da Camara.

4. O Parlamento, alén da achega que efectle & dotacién inicial da Fundacién, que en todo
caso serda maioritaria, incorporara anualmente aos orzamentos xerais da Xunta de Galicia,
dentro da sua seccion, recursos suficientes para dar cumprimento aos fins do Pantedn de
Galegas e Galegos Ilustres. Asi mesmo, os estatutos da Fundacion preveran que o Padroado
encargue o exercicio da xestion ordinaria ou administrativa das actividades da Fundacién aos
servizos da Camara, que executaran os ingresos e os gastos previstos nos orzamentos
anuais da Fundacion Pantedn de Galegas e Galegos Ilustres de acordo coas normas previstas
nas leis que regulan o réxime econdémico e financeiro das fundaciéns publicas autondémicas.

Artigo 4. Presidencia e Padroado

A escritura de constitucién prevera que o Padroado da Fundacién Pantedn de Galegas e
Galegos Ilustres estea presidido pola persoa titular da Presidencia do Parlamento de Galicia,
para o cal contara coa asistencia dos servizos do Parlamento. Ademais da persoa que asuma
a Presidencia, formaran parte do Padroado as persoas integrantes da Mesa do Parlamento e
mais as seguintes persoas en representacion das correspondentes institucions:

- Pola Xunta de Galicia, o titular da Presidencia ou a persoa membro do Consello da Xunta
en que delegue.

— Polo Concello de Santiago de Compostela, a persoa titular da Alcaldia ou a persoa membro
da corporacién municipal en que delegue.

— Pola Arquidiocese de Santiago de Compostela, o arcebispo de Santiago de Compostela ou a
persoa en que delegue.

Artigo 5. Domicilio

A Fundacién Panteén de Galegas e Galegos Ilustres estara domiciliada na sede do
Parlamento de Galicia en Santiago de Compostela, sen prexuizo do establecido na
disposicién transitoria desta lei.

Artigo 6. Funcionamento

1. A Fundacién Pantedén de Galegas e Galegos Ilustres actuara conforme o previsto na
normativa indicada no artigo 3 e nos seus estatutos.

2. Os estatutos da Fundaciéon Pantedn de Galegas e Galegos Ilustres recolleran, cando
menos, as normas basicas para o establecemento das regulamentacions seguintes:

a) Un regulamento de usos do espazo do Pantedn de Galegas e Galegos Ilustres que garanta
unha utilizacién respectuosa e decorosa apropiada as suas finalidades, particularmente no
contorno dos soterramentos fisicos do actual Pante6n de Galegos Ilustres.

b) Un regulamento de honras, protocolo e cerimonial que estableza os requisitos minimos
que xustifiquen a concesién de novas honras no Pantedn de Galegas e Galegos Ilustres.

3. Para as decisions que afecten o desenvolvemento dos regulamentos de usos e de honras,
o Padroado procurara o acordo unanime dos seus membros, e en todo caso adoptara as suas
decisiéns por unha maioria cualificada de tres cuartos das persoas integrantes.

4. Garantirase a apertura ao publico do Pantedn, difundindo e fomentando as visitas a este
espazo emblematico, ben como a celebracién de actos de recofiecemento e homenaxe as
personalidades que ali estan soterradas por parte de organizaciéns sociais, culturais ou
politicas, no marco do decoro e o respecto que debe presidir este lugar.

Artigo 7. Comision asesora

1. Para o cumprimento dos seus fins, e particularmente para o asesoramento do Padroado da
Fundacién na aplicacion dos regulamentos de uso e de honras, os estatutos da Fundacion
incluirdn a creacion dunha comision asesora da que formardn parte, presididos pola persoa
que asuma a Presidencia da Fundaciéon ou polo membro do Padroado en quen delegue, un
representante de cada unha das seguintes instituciéns: o Consello da Cultura Galega; a Real

Academia Galega; a Real Academia Galega das Belas Artes; as tres universidades publicas de
Galicia; as consellarias da Xunta que tefian atribuidas as funciéns de cultura e patrimonio
histérico e de facenda e orzamentos; o Concello de Santiago de Compostela; a Arquidiocese
de Santiago de Compostela; o Museo do Pobo Galego; e, de estaren constituidos e en
funcionamento, unha persoa representante da Sociedade Econémica de Amigos do Pais de
Santiago e un representante de cada un dos padroados que honran a memoria das persoas
soterradas no Pantedn de Galegos Ilustres.

2. A comisién asesora poderan incorporarse, con caracter permanente ou para
asesoramentos especificos, aqueloutras representacions ou persoas que o Padroado
considerar oportuno.

Disposicién adicional primeira

Tendo en conta o caracter histdrico do Pantedn sito na igrexa de San Domingos de Bonaval,
non se realizaran novos enterramentos nel, sen prexuizo do disposto no artigo 2.

Disposicion adicional segunda

Por razéns de eficacia e economia de medios, a Fundacién Panteén de Galegas e Galegos
Ilustres e a consellaria da Xunta de Galicia competente en materia de cultura poderan asinar
un convenio de colaboracion para que os servizos competentes do Museo do Pobo Galego
asuman a xestidon material ordinaria do espazo fisico do Pantedn en San Domingos de
Bonaval, coa adecuada compensacidn financeira dos gastos adicionais en que incorra.

Disposicién adicional terceira

A persoa que exerza a Presidencia do Parlamento informara de todas as actuacions e
acordos conducentes & constituciéon da Fundaciéon & Mesa do Parlamento, asi como dos
acordos que, unha vez constituida, foren adoptados no Padroado. En relacidn cos estatutos e

cos regulamentos de usos e honras, sera consultada a Mesa coa Xunta de Portavoces.

Disposicién transitoria

1. A constitucién da Fundacidn realizarase mediante escritura publica, de acordo co previsto
no artigo 3. Actuaradn como fundadores o Parlamento de Galicia, a Administracion xeral da
Comunidade Auténoma de Galicia, o Concello de Santiago de Compostela e a Arquidiocese
de Santiago de Compostela, que determinaran de comun acordo os estatutos da Fundacion,
ben como a sta dotacidn inicial.

2. En particular, co obxectivo de lle dar continuidade ao Pantedn de Galegos Ilustres, faranse
as xestidns necesarias para que tanto a Arquidiocese composteld como o Concello de

Santiago de Compostela, no momento da constitucién ou con posterioridade, cedan a
Fundacién Pantedn de Galegas e Galegos Ilustres o uso, respectivamente, da Igrexa de San
Domingos de Bonaval e da parte de terreo publico municipal imprescindible, dada a sua
vinculacién fisica con el, que sera delimitado polo Concello no convenio de cesion.

3. A Presidencia do Parlamento de Galicia promoverd, coa maior dilixencia desde a entrada
en vigor desta lei, a realizacion de todas as xestions necesarias dirixidas a obter os acordos
precisos para constituir e rexistrar a Fundacidén Pantedn de Galegas e Galegos Ilustres,
procurando, en particular, a cesién do uso dos espazos recollidos no nimero anterior polo
Concello de Santiago de Compostela e a Arquidiocese de Santiago de Compostela polo
maximo tempo posible. Asi mesmo, unha vez constituida a Fundacion, promovera a
formalizacion do convenio de colaboracion previsto na disposicion adicional segunda.

Disposicién derradeira

Esta lei entrard en vigor o dia seguinte ao da sua publicacion no Diario Oficial de Galicia.
Santiago de Compostela, catro de agosto de dous mil vinte e tres

Alfonso Rueda Valenzuela

Presidente

